
Laura Táunâjik 
Inatsisartunut ilaasortaq 
Siumut 
 

 

 

 

 

§ 37 naapertorlugu Utoqqaat illuanni pissutsinut apeqquteqaammut 
akissut 
 

Asasara Laura Táunâjik 
 

Utoqqaat illuanni pissutsit pillugit apeqquteqaatinnut Naalakkersuisut qu-
japput 
 

 

1. Ittoqqortoormiini Utoqqaat Illuani najugaqarfittut suliffeqarfittullu 

sinaakkutit pillugit Kommuni pitsanngorsaaniarluni pilersaarute-

qarnersoq Naalakkersuisunit ilisimaneqarpa? 

 

 

Naalakkersuisut 2017-imut aningaasanut inatsimmi kommuni sanaartu-

gassaannut atatillugu Ittoqqortoormiini utoqqaat illuata allilerneqarnissaa-

nut tapiissutinik Kommuneqarfik Sermersuumit qinnuteqaammik tigusa-

qarput. Taamatut kissaateqarneq utoqqaat illuinik sanaartugassanut ani-

ngaasaliissutinik pingaarnersiuinissamut ataatsimut nalilersuinermi ilaa-

tinneqassaaq.  

 

 

2. Utoqqaat illuini najugaqarfittut suliffeqarfittullu sinaakkutit pillu-

git Naalakkersuisut nakkutilliinissamik pilersaaruteqarpat? 

 

Inatsisit atuuttut naapertorlugit utoqqaat illui sammisassanullu neqerooru-

tit kommuninit pilersinneqarlutillu ingerlanneqassapput.  Kommunini utoq-

qaat illuini inissat pisariaqartinneqartunik peqarnissaa kommunalbestyrel-

sit qulakkeertussaavaat, soorluttaaq utoqqaat illuinik nakkutilliisussatut 

siullertut inissisimasut, paaqqinninneq, najugaqartitsineq aamma suliffe-

qarfittut nakkutiginissaat eqqarsaatigalugit kiisalu utoqqarnik paaqqutarin-

ninnissami siunertamut sunillu imaqarnissaanik naapertuuttumik illuute-

qarnissaq.  

Kommunit inatsisinut atuuttunut naapertuuttumik nakkutilliisussaatitaane-

rat Ilaqutariinnermut, Naligiissitaanermut, isumaginninnermut Inatsisinillu 

Atuutsitsinermut Naalakkersuisoqarfimmit nakkutigineqartussaapput.  

Tassunga naapertuuttumik atatillugu uppernarsarsinnaavara Naalakker-

suisut isumaginninnermik suliassaqarfinnik ingerlaavartumik nakkutillii-

nerminnut atatillugu pilersaarutigimmassuk kommunit utoqqarnut sullissi-

nerat pillugu nakkutilliiartortassamaarlutik. Tassunga atatillugu pissusis-

samisoortuussaaq Naalakkersuisoqarfiup nakkutilliisartui kommunit utoq-

qarnut illui aamma misissorunikkit.  

Ullumikkut nakkutilliisartoqareerpoq 2017-imilu tamanna pingaartinneqar-

nerulissaaq, tassami utoqqaat paaqqutarineqarnerat innarluutillillu sam-

mineqarnerusussaammata.  

 

3. Pilersaaruteqarsimappat qaqugu tamanna piniarpa?  

Pilersaaruteqartoqanngippat tamanna sooq pinianngila? 

 

Ilaqutariinnermut, Naligiissitaanermut, isumaginninnermut Inatsisinillu 

Atuutsitsinermut Naalakkersuisoqarfiup 2016-imi pingaarnertut sammivai 

meeqqanut inuusuttunullu suliat, pingaartumik suliat naammassineqan-

ngitsut. Nakkutilliiartortut 2017-imi suliassarissavaat utoqqarnik paaqqin-

ninneq innarluutillillu pillugit suliassaqarfik.  

 

 

 

 

Inussiarnersumik inuulluaqqusillunga 

Med venlig hilsen 

 

Martha Lund Olsen  

 
 


